
 

 
Продолжува> 

Ученици од два различни краја 

на Македонија разговараат 

користејќи компјутерска 

лабораторија и брза интернет 

врска обезбедени од УСАИД. УСАИД 

ѐ помогна на Македонија да стане 

првата земја во светот од нејзина 

големина која е целосно покриена со 

безжичен интернет. 

МАКЕДОНИЈА НАКРАТКО 

Датум на независност:  

8 Септември, 1991 

Главен град: Скопје  

Население: 2 милиони 

БДП по глава на жител: $3.042  

 

За повеќе информации: 

http://macedonia.usaid.gov 

ПРЕГЛЕД 

 

Република Македонија e важен стратешки партнер на САД. Стабилниот 

економски прогрес и релативната политичка стабилност ја направија 

Македонија пример за другите земји на Балканот. Повеќе од една деценија, 

УСАИД соработува со Владата, приватниот сектор и образовните 

институции за да ѐ помогне на Македонија во процесот на транзиција кон 

стабилна и просперитетна демократија. Преку УСАИД, американскиот 

народ во Македонија инвестираше над 500 милиони долари во програми 

кои ја намалуваат корупцијата, креираат нови работни места и го 

подобруваат квалитетот на образованието. 

 

Во декември 2005 година, Европскиот совет ѐ додели 

на Македонија статус на кандидат за членство во 

Европската унија, но не и одреден датум за 

отпочнување на преговорите. Уште многу треба да 

се направи не само за да се подготви Македонија за 

членство во ЕУ, туку и за стекне сигурност во 

нејзината способност да го издржи притисокот на 

конкуренцијата и пазарните сили внатре во унијата.  

 

ПРОГРАМИ 

 

ЗАБРЗАН ЕКОНОМСКИ РАЗВОЈ 

 

Од осамостојувањето, македонската економија полека, но сигурно се 

движи напред, меѓутоа сè уште има сериозни предизвици кои треба да се 

надминат. Корупцијата, недоволниот број на инвестиции и недоволно 

квалификуваната работна сила го забавуваат економскиот развој. 

Официјалните бројки за невработеноста се многу високи - 35 проценти во 

2008, додека пак бруто домашниот производ во 2007 изнесуваше само 3.4 

проценти. За да се надминат овие предизвици, УСАИД работи на 

макроекономско ниво, со цел да ја подобри бизнис климата и да стимулира 

странски инвестиции. Истовремено им помага и на одредени индустриски 

сектори со цел да станат попродуктивни и поконкурентни на 

меѓународните пазари.  

 

Меѓу клучните достигнувања на УСАИД во полето на економскиот развој 

се вбројува и поддршката на Македонија за влез во Светската трговска 

организација во 2003 година, и формирањето на многу по едноставен 

систем за извоз и увоз. Новите закони за јавни набавки и воспоставувањето 

на нови стандарди за корпоративно управување ја направија Македонија 

поатрактивна дестинација за инвеститорите. За да овозможи полесен 

пристап до финансиски средства, УСАИД од неодамна го формираше 

Гарантниот фонт за одобрување кредити и заеми за развој вреден 20 

милиони долари, кој што ќе го мобилизира приватниот капитал за 

бизнисите и општините.  



 

 Во име на Американскиот народ Владата на САД обезбедува хуманитарна помош и економски развој на оние кои им е потребна 

насекаде во светот, уште од времето на усвојување на Маршаловиот План  

ЦЕЛОКУПНА ПОМОШ ОД 

УСАИД ЗА МАКЕДОНИЈА 

Буџет за 2008 по сектори 

$31,736 $25,075 $19,492

Демократија и владеење: $6,445,000 
Инвестирање во човечки ресурси: : 

$3,950,000 
Економски Развој: $8,409,000 
Образование: $3,950,000 

 

 

Информации за контакт 

 

Мајкл Фриц 

Директор на Мисијата 

УСАИД Македонија 

Американска Амбасада 

Самоилова 21, 1000 Скопје 

Република Македонија  

Тел: +389-2-310-2000 

Факс: +389-2-310-2499 

 

Лорен Расел 

Одговорна за Мисијата во 

Македонија 

Тел: 202-712-4873 

Е-пошта: lrousell@usaid.gov 

 
http://macedonia.usaid.gov 

 

 

ПРОМОВИРАЊЕ НА ДОБРО ВЛАДЕЕЊЕ 

 

Според истражувањето на јавното мислење од 2007 година, корупцијата во 

владата е една од основните грижи на македонските граѓани. За да се 

промовира подобро владеење, УСАИД се фокусира на зголемување на 

учеството на граѓаните во сите нивоа од процесот на донесување на 

одлуки, при што истовремено им помага и на невладините организации да 

станат поефикасни во застапувањето на интересите на граѓаните. УСАИД 

соработува со Собранието за да го подржи неговиот развој во една 

независна гранка од власта, како и со политичките партии за да овозможи 

конструктивен дијалог меѓу нив и гласачкото тело. УСАИД го засилува 

владеењето на правото со зголемување на ефикасноста на судството преку 

воведување на модерни административни практики и преку поддршка на 

судските капацитети да работат на потранспарентен и поодговорен начин.  

 

 

УСАИД одигра важна улога во демократизацијата на Македонија со тоа 

што ѐ помогна да ја усвои законската рамка за децентрализација и ги 

подржа мирните и демократски парламентарни избори.  УСАИД беше 

водечка сила во развојот и имплементацијата на националната стратегија 

за борба против корупцијата при што ѐ помогна на Македонија да ги 

подобри своите индекси на светските ранг листи за борба против 

корупцијата. Зајакнувањето на капацитетите на локалните институции 

УСАИД го направи во соработка со клучните министерства со цел да се 

подобри нивната ефикасност и да им се обезбедат средства и да се стекнат 

со вештини неопходни за продолжување на процесот на демократски 

реформи.  

 

ОБЕЗБЕДУВАЊЕ НА КВАЛИТЕТНО ОБРАЗОВАНИЕ ЗА СИТЕ 

ГРАЃАНИ 

 

Од 2002, програмите на УСАИД ја промовираат употребата на модерни 

интерактивни наставни методи, како и употребата на информатички и 

компјутерски технологии (ИКТ) во наставата преку обука на наставниците, 

обезбедување софтверска поддршка и материјали, развивање решенија за 

одржување и воведување на иновативни практики во користењето на ИКТ. 

УСАИД ѐ помогна на Македонија да стане првата земја во светот која е 

целосно покриена со безжичен Интернет, со што успеа да ги намали 

цените на интернетот за 75 проценти. 

 

Посветла и просперитетна иднина сега им е на дофат на рака на 

маргинализираните ромски ученици, кои добија пристап до квалитетно 

образование, од градинка па сè до универзитет. Сето ова го овозможи 

УСАИД преку различни стипендии, учење со ментори и обуки. 

 
За да ги подобри условите за работа на наставниците и учениците како и да 

ја зголеми енергетската ефикасност, УСАИД ќе инвестира 3 милиони 

долари за реновирање на 120 основни училишта во Македонија, до крајот 

на 2011. До денес, реновирани се повеќе од 50 училишта.  
 


